
REPUBLIKA E SHQIPERISE

KOMISIONI QENDROR I ZGJEDHJEVE

V E N D I M

PËR SHQYRTIMIN E KËRKESËS ANKIMORE NR.87, KUNDËR VENDIMIT NR.291 DATË 12.05.2011 TË KZAZ-së NR.23 QARKU FIER “PËR MIRATIMIN E TABELËS PËRMBLEDHËSE TË REZULTATIT PËR ZGJEDHJEN E KËSHILLIT TË KOMUNËS GRADISHTE” DHE SHPALLJEN E PAVLEFSHME TË ZGJEDHJEVE NË QV NR.2955, QV NR. 2956, QV NR.2957, QV NR. 2962, QV NR. 2963 
Komisioni Qendror i Zgjedhjeve në mbledhjen e datës 27.05.2011, me pjesëmarrjen e:
Arben           
RISTANI 
Kryetar

Artan            
 LAZAJ          
 Anëtar

Klement 
ZGURI

Anëtar

Vera    
SHTJEFNI
Anëtare

Shqyrtoi çështjen me 

KËRKUES:
Partia G-99
PALË E INTERESUAR:
Partia Demokratike  përfaqësuar nga Z.Niazi Kosovrasti.
OBJEKT:       
PËR SHQYRTIMIN E KËRKESËS ANKIMORE NR. 87, KUNDËR VENDIMIT NR.291 DATË 12.05.2011 TË KZAZ-së NR. 23 QARKU FIER “PËR MIRATIMIN E TABELËS PËRMBLEDHËSE TË REZULTATIT PËR ZGJEDHJEN E KËSHILLIT TË KOMUNËS GRADISHTE” DHE SHPALLJEN E PAVLEFSHME TË ZGJEDHJEVE NË QV NR.2955, QV NR. 2956, QV NR.2957, QV NR. 2962, QV NR. 2963
BAZË LIGJORE: 
Neni 21, pika 1, dhe nenet 133 e vijues, të ligjit Nr. 10019, datë 29.12.2008, “Kodi Zgjedhor i Republikës së Shqipërisë”.
KQZ pasi shqyrtoi dokumentacionin e paraqitur dhe dëgjoi diskutimet e të pranishmëve,
VËREN

Me shkresën nr. 4215 prot., datë 14.05.2011, ankuesi Partia G-99 ka paraqitur kërkesën ankimore nr. 87 regj,  drejtuar Komisionit Qendror të Zgjedhjeve për kundërshtimin e vendimit nr.291  të datës 12.05.2011 të KZAZ-së nr. 23, Qarku Fier “Për miratimin e tabelës përmbledhëse të rezultatit për zgjedhjen e këshillit të komunës Gradishtë” dhe shpalljen e pavlefshme të zgjedhjeve në QV nr. 2955, në QV nr.2956, në QV nr.2957, në QV nr.2962, dhe në QV nr. 2963. Në fillim të seancës publike Komisioni Qendror i Zgjedhjeve shqyrtoi kërkesën për të marrë pjesë në shqyrtimin e ankimit administrativ si palë e interesuar, paraqitur nga Partia Demokratike dhe konstatoi se kërkesa është në përputhje me nenin 133, të ligjit Nr. 10019, datë 29.12.2008 “Kodi Zgjedhor i Republikës së Shqipërisë”. Në këto kushte, Komisioni Qendror i Zgjedhjeve vendosi pranimin e saj si palë e interesuar në këtë proces. 
KQZ në përfundim të verifikimit të legjitimitetit procedurial të palëve konstatoi se  ankuesi nuk ishte i pranishëm. Për këtë arsye ftoi  palën  e interesuar të paraqesi pretendimet dhe prapësimet e tyre.

Ankuesi, Partia G-99, në pretendimet e tij sikurse parashtron në kërkesën ankimore nr. 87, kundërshton vendimin nr. 291 datë 12.05.2011 të KZAZ- së nr. 23 Qarku Fier “Për miratimin e tabelës përmbledhëse të rezultatit për zgjedhjen e këshillit të komunës Gradishtë” si vendim të pambështetur ne ligj, dhe shpalljen e pavlefshme të zgjedhjeve në QV nr. 2955, në QV nr.2956, në QV nr.2957, në QV nr.2962, dhe në QV nr. 2963. 

Ankuesi pretendon se ky vendim është në kundërshtim me parashikimin e nenit 24 germa (b) e  Kodit Zgjedhor, pasi tabela përmbledhëse për rezultatin për zgjedhjen e këshillit të komunës Gradishtë nuk përputhet me votat e ndodhura në kutitë për subjektin G-99. Votat në favor të këtij subjekti janë tjetërsuar nga subjektet e tjera respektivisht në QV me nr. 2955, QV nr. 2956, QV nr. 2957, QV nr. 2962, QV nr. 2963. Për ankimin që bëjmë jemi të sigurt nga të dhënat e vëzhguesve të subjekteve të tjera të ndodhura në KZAZ nr.23 pasi subjektit G-99 nuk ju dha e drejta të kishte vëzhgues. Votat në kuti nuk përputhen me procesverbalet e grupeve të numërimit si dhe me tabelën përmbledhëse të miratuar nga KZAZ nr.23, Qarku Fier. Pasi na u mundësua parja e procesverbaleve të komisionerëve të numërimit të votave ndërmjet të tjerave edhe e procesverbalit të QV me nr.2962 të fshatit Babunjë e vjetër në të cilin subjekti G-99 kishte të shkruar me numër dhe shkrim 32 vota në favorin e saj, u pa një mosrakordancë midis këtyre dokumentave dhe informacionit në faqen zyrtare të KQZ-së. Për këtë QV në procesverbalin e KZAZ-së vërejtëm se kishim vetëm 2 vota në favor të subjektit G-99. 
Për këto arsye kërkojmë nga KQZ-ja që të hapen kutitë e votimit në QV me nr.2955, QV me nr.2956, QV me nr.2957, QV me nr. 2962, QV me nr.2963 dhe votat e tjetersuara ti kthehen subjektit G-99 dhe ti jepet asaj vendi në Këshillin e komunës.
Shkeljet  e sipërcituara mbështeten në aktet e paraqitura nga ana jonë.
Për sa më sipër ankuesi i kërkon KQZ-së deklarimin e pavlefshëm të vendimit nr. 291, datë 12.05.2011 të KZAZ-së Nr. 23 Qarku Fier, dhe shpalljen e pavlefshmërise në QV me nr.2955, 2956, 2957, 2962, dhe 2963
Pala e interesuar Partia Demokratike në prapësimet e saj parashtroi se :Kërkesa është e pabazuar në ligj dhe në prova prandaj propozon rrëzimin e saj.
Përfaqësuesi i Ankuesit u përgjigj se: “Po.Kutia është dorëzuar e rregullt”. 
Pretendimet e kërkuesit mbeshteten ne provat të administruara në seance publike, si më poshtë:

1. Vendimi Nr.291 datë 12.05.2011 I KZAZ-së nr.23 Qarku Fier, për miratimin e tabelës përmbledhëse të rezultatit për zgjedhjen e këshillit të komunës Gradishtë, Qarku Fier.
Nga analiza ligjore e cështjes objekt kundërshtimi nga anëtarët e KQZ-së u konstatua se nuk kishte asnjë provë ose indicje për të thelluar hetimin administrative, për këtë arsye u pa e arsyeshme të votohej për propozimin e rrëzimit të kërkesës 
Propozimi i bërë për rrëzimin e kërkesës u miratua me 4 vota pro.
PËR KËTO ARSYE

Mbështetur në nenin 24, paragrafi 2 të ligjit Nr.10019, datë 29.12.2008 Komisioni Qendror i Zgjedhjeve, 

V E N D 0 S I:

     1.  Rrëzimin  e kërkesës ankimore nr.87  kundër vendimit të KZAZ-së nr.23 Qarku   Fier “Për miratimin e tabelës përmbledhëse të rezultatit për zgjedhjen e keshillit të komunës Gradishtë” dhe lënien në fuqi të vendimit të kësaj KZAZ-je
2. Kundër këtij vendimi, mund të bëhet ankim në Kolegjin  Zgjedhor të Gjykatës së Apelit  Tiranë, brenda pesë ditëve nga shpallja e tij.

3. Ky vendim hyn në fuqi menjëherë.

Nr.  737  i Vendimit
              Data 27.05.2011           Ora 20:00 i Vendimit

Për shqyrtimin e kërkesës ankimore nr. 87 , kundër vendimit të KZAZ –së nr. 23. Qarku Fier “Për miratimin e Tabelës Përmbledhëse të rezultatit për zgjedhjen e Këshillit të Komunës Gradishtë”.

_1125601676.bin

